
Макалада кыргыздардын Орусиянын курамына кошул-

гандан баштап Кыргыз Автономдуу областы болуп түзүл-

гөнгө чейин кылмыш жазык сот өндүрүшүнүн калыпта-

нуусу, жалпы падышалык жана жергиликтүү кыргыздар-

дын сотторунун бир нече түрлөрүнүн уюшулуусу, сот жө-

нүндө биринчи декреттин кабыл алынуусу менен жазык 

иштерин жүзөгө ашырган сот органдарынын түзүлүшү, 

революциялык трибуналдарды түзүүнүн зарылдыгы, жер-

гиликтүү элдерге жаңы сот тутумун жеткирүү, октябрь 

революциясынын болушу, ооз эки каада салт менен сот 

ишин жүргүзгөн сотторунун жоюлуусу, карапайым калк-

тын укуктарынын камсыздалуусу жана алардын тең укук-

туулукка жетишүүсү, сот адилеттигинин укуктук абалы, 

элдик соттордун ыйгарым укуктарынын кеңейиши, сот 

тутумуна реформа жүргүзүүнүн максаттары, өзгөрүүсү, 

өнүгүүсү, структурасы, сот ишмердүүлүгү, Орусияга ко-

шулуу менен кыргыз элибизде мыйзамдуу сот адилеттиги-

нин орношу жөнүндө каралган. 

Негизги сөздөр: бий, казы соттору, революциялык 

трибунал, элдик соттор, кылмыш жазык иштери, сот ту-

туму, сот өндүрүшү. 

В статье рассматривается процесс становления уго-

ловного судопроизводства, образование общих имперских су-

дов и местных судов кыргызов и их несколько видов, приня-

тие первого декрета о суде и устройстве судебных органов 

по уголовным делам, о необходимости создания революцион-

ных трибуналов, разъяснение новой судебной системы мест-

ному населению, изменения произошедшие после Октябрь-

ской революции, т.е. ликвидация судов, осуществляюших 

устное традиционное обеспечение прав простых людей и 

достижение их равноправия, правовое положение правосу-

дия, цели проведения реформ судебной системы, изменение и  

развитие, структуры деятельности судов становление с 

момента присоединения кыргызов в состав России до обра-

зования Кыргызской Автономной области. Рассмотрение 

становления законного и справедливого правосудия кыргыз-

скому народу после вхождение в состав России. 

Ключевые слова: бий, суды казыев, революционный 

трибунал, народные суды, уголовные дела, судебная систе-

ма, судопроизводство. 

It considers the process of the formation of criminal pro-

ceedings, the formation of general imperial courts and local 

courts of Kyrgyz people and their several types, the adoption of 

the first decree on the court and the structure of judicial bodies 

in criminal cases, the need to create revolutionary tribunals, 

clarification of new judicial systems of local peoples, changes 

that occurred after the October revolution, liquidation, carrying 

out oral traditional courts, ensuring the rights of ordinary 

people and achieving their equal rights, legal status of justice, 

goals of reforms of the judicial system, changes, development, 

structure, activity of courts, formation from the moment of 

accession of Kyrgyz into Russia until the formation of the Kyrgyz 

Autonomous Region. Consideration of the formation of legal 

and fair justice to the Kyrgyz people after joining Russia. 

Key words: biy, kaziev courts, revolutionary tribunal, 

people's courts, criminal cases, judicial system, legal procee-

dings. 

Кыргыз коомунда уруулук башкаруу болгон 

учурда, коомдогу тартипсиздик, кылмыштуулук, чык-

кынчылык сыяктуу иштердин алдын алуу үчүн уруу 

башчылары болгон бийлер өздөрүнүн сот иштерин 

орнотушкан, ал сот иштер үрп адат, каада салт укук-

тарынын негизинде жүзөгө ашырылган.  

Б.И. Борубашовдун жазуусу боюнча “Кыргыз-

дардын каада укуктары ооз эки салта негизделген, ал 

муундан муунга өтүп келген” [1]. 

Барабара бул сот иши уруу башчылары болгон 

бийлердин административдик, саясий иштери менен 

бир катарда орун алган өзүнчө коомдогу стабилдүү-

лүктү сактоочу сот иши болуп калыптанган. 

Биздин оюбузча сот ишмердүүлүгү коомчулукта 

кылмыш иштеринин пайда болуусунун негизинде 

ошол мезгилдеги уруу башчылары тартиптүүлүктү ор-

нотуу максатында кылмыш-жазык сот иштерин калып-

тандырыша баштаган. Анткени, уруу же коом ичинде 

ар кандай тартип бузуулар маселен, киши өлтүрүү, 

уурдоо, карактоо ж.б.у.с. укук бузууларды алдын алуу, 

аларга карата чара колдонуу, тартип бузгандарды 

жазалоо бийлер сотторунун максатынын бири болгон.  

Н.С. Турсунбаеванын ою боюнча “Кыргыздарда 

бий соттору өтө чоң ролду ойношкон, бир гана элдик 

институту катары эмес, коомдук-саясий көйгөйлөрдү 

жана ар кандай талаш-тартыш маселелерин чечиш-

кен” [2]. 

Көпчүлүк бий соттору сот ишин жүзөгө ашыруу-

да чечимди адилеттүү чыгарышкан эмес, алар мате-

риалдык баалуулукка, же ал адамдын даражасына ка-

рашып карапайым элдин укуктары корголбой калган. 

Бирок алардын ичинде адилеттүү, тайманбас, баатыр 

бийлер да болгон. 

Кыргыздарда Кокон хандыгынын мезгилинде, 

казы соттору пайда болуп, алардын курамы ислам ди-

нинин өкүлдөрү молдолордон, муфтийлерден турган. 

Казы соттору шарият мыйзамдарын жетекчиликке 

алып сот иштерин жүзөгө ашырышкан. 

Х. Сулайманова мындай деп белгилеген “Казы 

соттору шарият боюнча сот ишин эл алдында мечит-

терде ачык кароосу керек, бирок көпчүлүк учурда 

казы соттору сот ишин үйлөрдө, базар күндөрү базар-

ларда карашкан” [3]. 

С.К. Кожоналиевдин жазуусу боюнча, «Кыргыз-

стандын Орусиянын курамына киришинде ири окуя 

болгон, ал кыргыз элинин материалдык жана рухий 

турмушунун өнүгүүсүнө да, андан ары тарыхый өр-

күндөөсүнө да прогрессивдүү роль ойногон» [4]. 

Орусия империясына кошулгандан кийин кыл-

мыш-жазык сот иштерин атайын түзүлгөн өзгөчө сот 

органдары жүзөгө ашырып, мурдагы эски сот тутуму 

бий, казы соттору акырындык менен жоюула башта-

ган. 

Орус бийлиги эски сот тутумун узак мөөнөткө 

кармап турган, анын себеби жергиликтүү элдерде 

жаңы сот органдарынын иш алып баруусу татаал бол-

гондуктан, өзгөчө оор кылмыш иштерин атайын тү-

зүлгөн сотторго ал эми жеңил кылмыштарды бий 

жана казы сотторуна беришкен. 

Убаккыттын өтүшү менен жаңы түзүлгөн сот ту-

туму алардын ишмердүүлүгү жергиликтүү тургундар-

га кеңири түшүндүрүлүп таратыла баштаган.  

Орусиянын тутумуна киргенден кийин 1867-жы-

лы «Жети-Суу жана Сыр-Дарыя облустарын башка-

руу Жобосунун долбоору» кабыл алынып, Кыргыз-

станда атайын, жалпы падышалык жана жергиликтүү 

кыргыздардын сотторунун бир нече түрлөрү уюшул-

ган. Бул соттор түрдүү иштерди караган: 

 Мекенин саткан кыргыздарды. 

 Өкмөткө каршы тукургандарды. 

 Аскер унаасына жана почтасына кол салган-

дарды. 

 Христиандарды жана жумушчуларды өлтүр-

гөндөрдү соттоочу аскердик-сот комиссияла-

ры, административдик-сот органдары түзүл-

гөн.  

Ал эми Орус империясынын мыйзамдарынын не-

гизинде иштеген соттор төмөнкү кылмыш иштерин 

жүзөгө ашырган: 

 Талап тоноо; 

 Уурулук кылуу; 

 Соодагерлер кербенине кол салуу; 

 Бийликке каршы туруу; 

 Жасалма тыйындарды чегип чыгаруу жана 

иштетүү; 

 Казынага кол салуу; 

 Башка ээликтерге качып кетүү,  

 Өрттөөсыяктуу кылмыштарды жасаган кыр-

гыздарды соттогон. 

Октябрь революциясынан кийин сот жөнүндө ал-

гачкы декрет кабыл алынып, жаңы сот тутумунун тү-

зүлүшү башталган. 

Орус бийлиги тарабынан сот жөнүндө биринчи 

декреттин негизинде соттор менен бирдей иш алып 

барган революциялык трибунал түзүлүп, ал мамле-

кеттеги талап-тоноо, каракчылык ар кандай мыйзам 

бузууларга каршы иштерди жүзөгө ашырган. 

Октябрь революциясынын болушу карапайым 

элге эркиндикти алып келди, бул тарыхый окуя Совет 

мамлекетинде мыйзам үстөмдүгүн камсыз кылып, тең 

укуктуулук, адилеттүүлүк менен карапайым калктын 

укуктарын коргоочу мыйзамды жетекчиликке алып 

сот адилеттигин жүзөгө ашыруучу сот органдарынын 

түзүлүүсүнө жол ачты. 

А.А. Атакулованын жазуусу боюнча  Революция-

лык трибуналдарды түзүү зарылдыгы учурдагы тап-

тык бекем күрөштүн элементтери басымдуулук кыл-

ган аскердик мезгилдин болуп турушу жана ошол 

учурдагы соттордун идеалисттик көз карашка даяр 

эместиги менен түшүндүрүлгөн. Ошондуктан Совет 

мамлекетинин башчысы В.И. Ленин советтик соттун 

саясий жана таптык мүнөзүн дайыма баса белгилеп 

турган [5]. 

Революциялык трибуналдын курамы 6 мүчө бо-

луп, алар жумушчулар, солдаттардын жана дыйкан 

депутаттар кеңештери тарабынан шайланышкан [6]. 

Революциялык трибуналдын чечимдери төмөн-

күдөй болгон: 

 Эркинен ажыратуу. 

 Акчалай айып салуу. 

 Айыпкерди эл душманы деп жарыялоо. 

 Айыпкердин мүлктөрүн толугу менен же жа-

рымын тартып алуу. 

 Айыпкердин саясий укуктарынан ажыратуу. 

 Мажбурлоо түрдө коомдук иштерге тартуу 

сыяктуу чечимдерди кабыл алышкан. 

Революциялык трибуналдын  чечимдери акыркы 

болгондуктан анын сот чечимдери туура эмес болгон 

учурда Юстициянын Элдик Комиссариаты жумушчу-

лар, солдаттар жана дыйкандар Кеңешинин Борбор-

дук Аткаруу Комитетине ишти кайра кароосун, же 

дагы бир жолу кароосун өтүнүп кайрыла алган [7]. 

Революциялык трибуналга чексиз укук берилген, 

ал өлүм жазасына да тартуу жөнүндө өкүм чыгарууга 

укуктуу болгон. Ошондой эле революциялык соттор 

да уюшулуп алар төмөнкү иштерди карашкан: 

 Мамлекеттин мүлктү уурдоо.  

 Экономикалык кылмыштарга каршы күрөшүү 

иштерин. 

Сот жөнүндө кабыл алынган экинчи декретттин 

негизинде жергиликтүү элдик соттор түзүлүп, алар 

советтик сот тутумунун институтунун негизги бол-

гон. 

1919-жылдары жергиликтүү элдик соттор Прже-

вальск, Пишпек жана Ош уезддеринде кылмыш иште-

рин карай баштаган. 

Сот жөнүндө үчүнчү декреттин негизинде элдик 

соттордун компетенциясы кеңейтилип төмөнкү иште-

рин карашкан: 

 каракчылык; 

 талап-тоноо; 

 паракорлук; 

 кызыл кулактык жана адам өмүрүнө коркунуч-

туу болгон кылмыш иштерин кароону жүзөгө ашыр-

ган. 

1923-жылдын 1-январь айынан тартып Бүткүл 

Союздук БАКнун төртүнчү сессиясында сот түзүлү-

шү тууралуу РСФСРдин жобосу кабыл алынган, анын 

негизинде сот түзүлүшү төмөнкүчө болгон: 

 Туруктуу элдик соттор. 

 Эки элдик сот мүчөсү жана элдик сот. 

 Губерния соту. 

 РСФСРдин Жогорку соту болуп түзүлгөн [8]. 

Бул жаңы мыйзамга ылайык революциялык три-

буналдар институтунун жоюулушуна жол ачкан. 

Ошентип, жогорку трибуналдын функциясын 

РСФСРдин Жогорку соту өзүнө алып, элдик жана гу-

берниялык сотторго облустук жана жергиликтүү три-

буналдардын ыйгарым укуктары берилген [9]. 

Орус бийлиги дайыма сот тутумуна өзгөртүү 

киргизип турган, сот органдарынын мыйзамдуулугун 

бекемдеп сот өндүрүшүн жакшыртуу максатында сот 

реформасы жүргүзүлгөн. Анын натыйжасында элдик 

соттордун укугу бекемделип, тынчтык революциялык 

трибуналдардын  иштөө зарылдыгын жокко чыгарган. 

Республиканын баардык көчмөн аймактары боюнча 

эл сотторунун жылып жүрмө камералары түзүлгөн. 

Элдик соттордун курамында кыргыз улутундагылар 

болушкан жана алар сот иштерин кыргыз тилде жүр-

гүзүшкөн [10]. 

Демек, кыргыздардын Орус бийлигине кошулуу-

су менен мыйзам негизинде сот иштери жүргүзүлүп, 

уруулук, таптык башкаруу жоюлуп, карапайым эл-

дердин укуктары корголуп, сот адилеттигинин өнү-

гүүсүнө жол ачылды.  

